
༄༅། །ན་མོ་གུ་རུ་བཛྲ་སྟྭ་ཡ། །བརྟན་གཡོ་འཁོར་འདས་ཀུན་གྱི་སྲོག །རྡོ་རྗེ་སེམས་དཔའ་བདེ་བ་ཆེ། །ཁྱབ་བདག་དཔལ་ཆེན་ཧེ་རུ་ཀ །བླ་མའི་ཞབས་ཀྱི་པདྨོར་འདུད། །གང་དེས་རྗེས་སུ་གནང་བ་དང༌། །མོས་ལྡན་སྐུལ་མའི་ལྕག་བྲབས་ཤིང༌། །བསྟན་པའང་ཡིད་ལ་བརྣག་པའི་ཕྱིར། །རྗེ་བཙུན་ཆེན་པོའི་གསུང་རབ་ལ། །ལྷན་ཐབས་ཞབས་བསིལ་ཕུལ་བ་ཡིས། །བདུད་འཇོམས་རོལ་པའི་ཆུ་གཏེར་བྱུང༌། །དེ་ཡི་རྣམ་གྲངས་བརྒྱུད་ཚུལ་བཅས། །ཡི་གེའི་ཁ་བྱང་གསལ་བར་བྱ། །རྩོད་དུས་ཀྱི་རྡོ་རྗེ་འཆང་སྒྲོལ་བའི་མགོན་པོའི་གསུང༌། ༼༥༽རབ་ལས་བྱུང་བའི་རྡོ་རྗེ་ཕུར་པ་ས་ལུགས་ཀྱི་དབང་དང་སྒྲུབ་ཐབས་ལ། བསྐྱེད་རྫོགས་ལས་ཁ་ཚར་དང་བཅས་གཞན་ལ་ལྟོས་པ་མེད་པའི་ཡིག་ཆ་ཕྱོགས་གཅིག་ཏུ་བསྒྲིགས་པ་བདུད་འཇོམས་རོལ་པའི་གླེགས་བམ་འདིར། ཐོག་མར། དཀར་ཆགས་བརྒྱུད་ཡིག་ཟླ་ཤེལ་མེ་ལོང༌། གཞུང་དངོས་ཀྱི་དང་པོ། རྡོ་རྗེ་ཕུར་པ་རྩ་བའི་རྒྱུད་ཀྱི་དུམ་བུ་ས་སྐྱ་པཎ་ཆེན་གྱིས་ཤངས་སྲེག་ཤིང་དུ་བསྒྱུར་བ། རྗེ་བཙུན་གྲགས་པས་མཛད་པའི་བསྙེན་སྒྲུབ་ཀྱི་ཡི་གེ་སོགས་མན་ངག་རྙིང་པ་ཕྱོགས་བསྡུས་རྡོ་རྗེ་ཕུར་པའི་སྒྲུབ་སྐོར། ཡང་ཕུར་ཐུན་༼༦༽མོང་གི་མན་ངག་ཨ་ཏིའི་ཁྲིད་རིམ་ཐར་པའི་སྒོ་གཅིག་པྲཛྙ་ཱརསྨིའི་བཀའ་འབུམ་ལས་ཁོལ་དུ་ཕྱུང་བ་སྟེ་ལེ་ཚན་གསུམ་ནི་གང་ལས་བྱུང་བའི་ཁུངས་ཡིག་རྙིང་གི་སྐོར་རོ། །དཔལ་རྡོ་རྗེ་གཞོན་ནུའི་དཀྱིལ་འཁོར་གྱི་ཆོ་ག་བདུད་འཇོམས་རོལ་པ། དཔལ་རྡོ་རྗེ་གཞོན་ནུའི་དཀྱིལ་འཁོར་དུ་སློབ་མ་ལ་དབང་བསྐུར་བའི་ཚུལ་ཏེ་ལེ་ཚན་གཉིས་ནི་རྗེ་བཙུན་རིན་པོ་ཆེའི་གསུང་རབ་གཞུང་འདིའི་རྩ་བའོ། །དེ་ལ་སྲི་ཞུར་སྤེལ་བའི་ཡིག་ཆ་གསར་བསྒྲིགས་ཀྱི་ཚོགས་ནི། རྡོ་རྗེ་ཕུར་པ་བཀའ་གཏེར་སྤྱི་ཁྱབ་བརྒྱུད་པར་བཅས་པ་ལ་གསོལ་བ་འདེབས་པ་བདུད་འཇོམས་རྡོ་རྗེའི་གླུ་དབྱངས། འཁོན་ལུགས་ཀྱི་བརྒྱུད་པའི་གསོལ་འདེབས་བཻཌཱུརྻའི་ཕྲེང་མཛེས། སྟོད་ལས་ཀྱི་དབང་བསྐུར་བའི་ལག་ལེན་གསལ་བྱེད་བདུད་རྩིའི་དོ་ཤལ། གཏོར་དབང་གི་ཡི་གེ་བྱིན་རླབས་བཅུད་ཀྱི་ཐིག་པ། སྨད་ལས་དྲག་པོ་སྒྲོལ་བའི་རྗེས་སུ་གནང་བའི་ཡི་གེ་བདུད་བཞིའི་གཡུལ་འཇོམས། །བཀའ་སྲུང་དཀར་བདུད་ལྕམ་དྲལ་གྱི་སྒྲུབ་ཐབས་རྗེས་གནང་དང་བཅས་པ་རྗེ་བླ་མ་འཇམ་དབྱངས་ཆེན་པོའི་ཞལ་སྔ་ནས་སྩལ་བ། བསྙེན་ཡིག་དཔལ་ཆེན་ཐུགས་ཐིག །བསྐྱེད་རྫོགས་ཁྲིད་ཡིག་ས་བོན་ཙམ་སྨོས་པ་རྡོ་རྗེའི་གསང་མཛོད། སྒྲུབ་རྟེན་གྱི་གནད་དང་མངོན་སྤྱོད་གཟེར་ཁའི་བཅས་ཀྱི་རིམ་པ་༼༧༽རྣམ་གསལ་ཐོས་ཆུང་ཡིད་ཀྱི་བཅུད་འཛིན། རྒྱུན་གྱི་ཉམས་ལེན་ཐུགས་ཀྱི་ཐིག་ལེ། སྨད་ལས་གཏོར་བཟློག་གི་ལག་ལེན་གསལ་བར་བཀོད་པ་རྡོ་རྗེ་གནམ་ལྕགས་འཁྲུལ་འཁོར། །བསྟོད་བསྐུལ་གསོལ་ཁ་སྦྲེལ་བ་ལྷའི་རྔ་སྒྲ། །བསྙེན་སྒྲུབ་ལས་གསུམ་ལ་ཉེ་བར་མཁོ་བའི་ཡིག་སྣ་ཕྲན་ཚེགས་ཕྱོགས་གཅིག་ཏུ་བསྡེབས་པ་འདོད་དགུའི་བང་མཛོད། གསེར་སྐྱེམས་སྤྱི་འགྲོ་འདིར་མཐུན་ཁ་བསྒྱུར་བ། མངོན་སྤྱོད་ལས་ལ་ཉེ བར་མཁོ་བའི་ཡིག་ཆུང་སྦས་པ་མིག་འབྱེད། ལས་བཞིའི་སྦྱིན་སྲེག་ཕྲིན་ལས་གཟི་བརྗིད་དཔལ་འབར། དགྲ་དུར་ཕུང་གསུམ་མནན་པའི་མན་ངག་རྡོ་རྗེ་ཐོག་བརྩེགས། ལིང་ཁྲུས་ནོར་བུ་ཆུ་དྭངས། ཚེ་འགུགས་ཀྱི་ཕྲིན་ལས་དྭངས་མ་བཅུད་བསྡུས། གཏོར་བཟློག་གི་འདོན་འགྲིགས་བརྩམས་དོན་དགོས་ཆོད་ཀྱིས་མཐའ་བརྒྱན་པ་མཐོང་བས་གོ་འབྱེད་བཅས་ཆོས་ཚན་ཉེར་ལྔའི་གྲངས་ལྡན་གྱིས་ལེགས་པར་གྲུབ་བོ། །དེ་དག་གང་ལས་བརྒྱུད་པའི་ཚུལ་སྨོས་པ་ལ་སྨིན་གྲོལ་གཉིས། དང་པོ་སྨིན་བྱེད་ཀྱི་སྐོར་ལ། རྗེ་བཙུན་ཆེན་པོའི་དཀྱིལ་ཆོག་དང་སློབ་མ་དབང་བསྐུར་སྦྱར་བའི་སྟོད་ལས་ཀྱི་དབང་བསྐུར་བའི་བརྒྱུད་པ་ནི། ཆོས་སྐུ་ཀུན་ཏུ་བཟང་པོ། ལོངས་སྐུ་རྡོ་རྗེ་སེམས་དཔའ། སྤྲུལ་སྐུ་པདྨ་འབྱུང་གནས། འཁོན་ཀླུ་དབང་སྲུང་བ། འཁོན་རྡོ་རྗེ་རིན་༼༨༽ཆེན། འཁོན་ཤེས་རབ་ཡོན་ཏན། འཁོན་ཚུལ་ཁྲིམས་རྒྱལ་པོ། འཁོན་རྡོ་རྗེ་གཙུག་ཏོར། འཁོན་དགེ་སྐྱབས། འཁོན་དགེ་མཐོང༌། འཁོན་ཤཱཀྱ་བློ་གྲོས། འཁོན་ཤེས་རབ་ཚུལ་ཁྲིམས། འཁོན་ས་སྐྱ་པ་དཀོན་མཆོག་རྒྱལ་པོ། ས་ཆེན་ཀུན་དགའ་སྙིང་པོ། སློབ་དཔོན་བསོད་ནམས་རྩེ་མོ། རྗེ་བཙུན་གྲགས་པ་རྒྱལ་མཚན། ཆོས་རྗེ་ས་སྐྱ་པཎྜི་ཏ། འཕགས་པ་བློ་གྲོས་རྒྱལ་མཚན། ཁའུ་པ་འོད་ལྡན་དཔལ། གུ་ལུང་པ་ཀུན་དགའ་རྡོ་རྗེ། ལོ་ཙཱ་བ་མཆོག་ལྡན། དགའ་ལྡན་པ་ཀུན་དགའ་བསོད་ནམས། གན་པ་རིན་ཆེན་རྒྱལ་མཚན། བླ་མ་དམ་པ་བསོད་ནམས་རྒྱལ་མཚན། བླ་ཆེན་ཀུན་དགའ་རྒྱལ་མཚན། ཐེག་ཆེན་ཆོས་རྗེ་ཀུན་དགའ་བཀྲ་ཤིས། མཁན་ཆེན་སེང་གེ་དཔལ་བ། བྲག་ཐོག་པ་བསོད་ནམས་བཟང་པོ། རྡོ་རྗེ་གདན་པ་ཀུན་དགའ་རྣམ་རྒྱལ། བླ་མ་རིན་ཆེན་རྣམ་རྒྱལ། རྗེ་ཤཱཀྱ་ཀུན་དགའ། དམ་ཆོས་གླིང་པ་ཡེ་ཤེས་དབང་པོ། འདི་ལས་རྗེ་བཙུན་རིན་པོ་ཆེས་ཕུར་པ་ས་ལུགས་ཀྱི་དབང་དང་གདམས་པ་རྫོགས་པར་གསན་ཀྱང་དེང་སང་རྗེ་བཙུན་ནས་བརྒྱུད་པའི་དབང་རྒྱུན་དམིགས་བསལ་བཞུགས་མ་འདྲ་ཞིང༌། ཉི་མ་གླིང་པ་རྗེ་བཙུན་གྱི་ཞལ་སློབ་ཡིན་པར་སྣང་ཡང་བྱིན་རླབས་དོན་གྱི་བརྒྱུད་པ་འདུ་བ་གཞིར་བཅས། ཕུར་དབང་གི་ཚིག་༼༩༽བརྒྱུད་རང་ནི་གསན་ཡོད་མེད་མ་ངེས་ལ། གལ་ཏེ་གསན་ཡོད་ཚེ་ལུགས་འདིར་འདུ་བ་ཡིན་ནོ། །གང་ལྟར་ཡེ་ཤེས་དབང་པོ་ནས། ཉི་མ་གླིང་པ་ཚུལ་ཁྲིམས་བཀྲ་ཤིས། རྔོག་སྟོན་རིན་ཆེན་རྒྱ་མཚོ། བླ་མ་བསྟན་པ་རྒྱ་མཚོ། རྗེ་ཀུན་དགའ་སྦྱིན་པ། གངས་དཀར་རྡོར་འཛིན་ཀུན་དགའ་ཆོས་འཕེལ། ཀརྨ་ཚེ་དབང་ཀུན་ཁྱབ། མཆོག་སྤྲུལ་ཀརྨ་རཏྣ། རྡོ་རྗེ་འཛིན་པ་ཆེན་པོ་ཀརྨ་འོད་གསལ་འགྱུར་མེད་ཀྱི་ཞལ་སྔ་ནས་བཀའ་དྲིན་ཏུ་ བསྩལ་བའོ། །དཔལ་ལྡན་བླ་མ་དམ་པས་མཛད་པའི་སྒྲུབ་ཐབས་རྒྱས་པ། འཇམ་མགོན་ཀུན་དགའ་བསོད་ནམས་ཀྱིས་མཛད་པའི་དཀྱིལ་ཆོག །སྔགས་འཆང་ཆེན་པོའི་མཚམས་སྦྱོར་རྣམས་ལ་བརྟེན། རས་བྲིས་ཀྱི་དཀྱིལ་འཁོར་དུ་སྟོད་ལས་བྱང་ཆུབ་སྒྲུབ་པའི་དབང་བསྐུར་ལེགས་པར་ནོས་པའི་བརྒྱུད་པ་ནི། འཇམ་དབྱངས་བདུན་པ་ཐེག་ཆེན་ཆོས་ཀྱི་རྒྱལ་པོ་ཡན་གོང་ལྟར་ལ། དེ་ནས། འཇམ་དབྱངས་ནམ་མཁའ་རྒྱལ་མཚན། རྒྱ་གར་བ་ཤེས་རབ་རྒྱལ་མཚན། ས་ལོ་ཀུན་དགའ་བསོད་ནམས། སྔགས་འཆང་ཀུན་དགའ་རིན་ཆེན། འཇམ་དབྱངས་བསོད་ནམས་དབང་པོ། སྔགས་འཆང་གྲགས་པ་བློ་གྲོས། འཇམ་མགོན་ཀུན་དགའ་བསོད་ནམས། འཇམ་དཔལ་བསོད་ནམས་དབང་ཕྱུག། ངག་དབང་༼༡༠༽ཀུན་དགའ་བཀྲ་ཤིས། ངག་དབང་བསོད་ནམས་རིན་ཆེན། ངག་དབང་ཀུན་དགའ་བློ་གྲོས། ངག་དབང་དཔལ་ལྡན་ཆོས་སྐྱོང༌། ངག་དབང་ཀུན་དགའ་རིན་ཆེན། མཁས་དང་གྲུབ་པ་ཡོངས་ཀྱི་ཟུར་ཕུད་འཇམ་དབྱངས་བླ་མ་མཁྱེན་བརྩེའི་དབང་པོའི་བཀའ་དྲིན་ཆེན་པོའི་ཆ་ཤས་ནོད་པའོ། །ཡང་ངོར་བརྒྱུད་ལྟར་ན། བླ་མ་དམ་པ་ནས། བླ་མ་དཔལ་ལྡན་ཚུལ་ཁྲིམས། རྡོ་རྗེ་འཆང་ཀུན་དགའ་བཟང་པོ། པཎྜི་ཏ་གྲགས་པ་རྒྱལ་མཚན། མཁན་ཆེན་བསོད་ནམས་ལྷུན་གྲུབ། ས་ལོ་ཆེན་པོ་མན་འདྲའོ། །སྔགས་འཆང་ཆེན་པོ་ངག་དབང་ཀུན་དགའ་རིན་ཆེན་གྱི་ཡིག་ཆ་ལས་སྨད་ལས་དྲག་པོ་སྒྲོལ་བའི་རྗེས་གནང་ཆེན་པོ་ལེགས་པར་ནོས་པའི་བརྒྱུད་པ་ནི། བླ་མ་དམ་པ་ཡན་སྟོད་ལས་དང་འདྲ། དེ་ནས། འཁོན་ཤེས་རབ་རྡོ་རྗེ། འཁོན་ཐུགས་རྗེ་ཤེས་རབ། སྔགས་འཆང་ཀིརྟི། འཕགས་པ་ནམ་མཁའི་སྙིང་པོ། རྒྱ་གར་བ་ཤེས་རབ་རྒྱལ་མཚན། ས་ལོ་ཀུན་དགའ་བསོད་ནམས། སྤྱན་སྔ་ངག་དབང་ཆོས་གྲགས་རྒྱལ་མཚན། སྔགས་འཆང་ཀུན་དགའ་རིན་ཆེན། འཇམ་དབྱངས་བསོད་ནམས་དབང་པོ། སྤྱན་སྔ་ཀུན་དགའ་དོན་གྲུབ། ངག་དབང་ཀུན་དགའ་བསོད་ནམས། འཇམ་དཔལ་རྡོ་རྗེ་བསོད་ནམས་དབང་ཕྱུག །སྔགས་འཆང་ཀུན་དགའ་བཀྲ་ཤིས། སུམ་ལྡན་༼༡༡༽དཀོན་མཆོག་རྒྱལ་པོ། ངག་དབང་བསོད་ནམས་རིན་ཆེན་མན་ཀྱང་སྟོད་ལས་དང་འདྲའོ། །དྲག་པོ་སྒྲོལ་དབང་འཕགས་པ་རིན་པོ་ཆེས་ཚོལ་བའི་ལོ་རྒྱུས་ལྟར་ན། སློབ་དཔོན་ཆེན་པོ། མཁའ་འགྲོ་མཚོ་རྒྱལ། ཨཱ་ཙ་ར་ནུ་རུ། གློ་བོ་ལོ་ཙཱ་བ། ཆོས་ཀྱི་རྒྱལ་པོ་འཕགས་པ་ཞེས་འདྲེན་དགོས་པར་སྣང་ངོ། །ཕུར་སྲུང་དཀར་བདུད་ལྕམ་དྲལ་གྱི་རྗེས་གནང་ཇོ་ནང་རིན་འབྱུང༌། ལས་ཐོབ་པ་ནི། རྗེ་བཙུན་ཡན་དེར་གསལ་བ་ལྟར་ལ། རྗེ་བཙུན་ནས། རྒྱལ་ཚབ་ཡེ་ཤེས་རྒྱ་མཚོ་དང༌། རིན་ཆེན་རྡོ་རྗེ་མ་གཉིས་ཀ་ལས་སྙིང་པོ་བློ་གྲོས། ངག་དབང་ཕྲིན་ལས། ཀུན་བཟང་དབང་པོ། ཚེ་དབང་ནོར་བུ། བཀའ་བརྒྱུད་ཕྲིན་ལས་ཤིང་རྟ། བསྟན་འཛིན་ཆོས་ཀྱི་ཉི་མ། རིག་འཛིན་རྡོ་རྗེ་དྲག་པོ། རྡོ་རྗེ་འཆང་པདྨ་ཉིན་བྱེད་དབང་པོའི་ཞབས་པད་དུ་ལེགས་པར་བཏུད་དེ་བཀའ་དྲིན་དུ་ཐོབ་པའོ། །ས་ལོ་ཆེན་པོའི་གཏོར་ཆོག་དང༌། སྔགས་འཆང་ཆེན་པོའི་རྗེས་གནང་གི་ཡི་གེ་སྦྱར་བ་ལས་ནོས་པ་ནི། ས་ལོ་ཀུན་དགའ་བསོད་ནམས་ཡན་ས་ལུགས་སྟོད་ལས་ཀྱི་དབང་བཀའ་ལྟར་ལ། དེ་ནས་འཇམ་དབྱངས་ངག་གི་དབང་ཕྱུག །ངག་དབང་ཀུན་དགའ་རིན་ཆེན་མན་ཆད་ཀྱང་དེ་ལྟར་རོ། །གཉིས་པ་གྲོལ་བྱེད་གདམས་པའི་སྐོར་ལ། ཐོག་མར་རྩ་བའི་རྒྱུད་ཀྱི་དུམ་༼༡༢༽བུའི་བཀླགས་ལུང་ནི། ཀུན་བཟང༌། རྡོར་སེམས། ཨོ་རྒྱན་ཆེན་པོ། སྣ་ནམ་རྡོ་རྗེ་བདུད་འཇོམས། འཁོན་ཀླུའི་དབང་པོ། དགེ་སྐྱབས། དགེ་མཐོང༌། ཤཱཀྱ་བློ་གྲོས། དཀོན་མཆོག་རྒྱལ་པོ། དཀར་པོ་རྣམ་གསུམ། ས་པཎ། ཞང་སྟོན། སྐྱོབས་པ་དཔལ། རྒྱལ་ཚ་ཆོས་ཀྱི་དབང་ཕྱུག །ལོ་མཆོག །བློ་ཆེན། རྒྱལ་བཟང་དཔལ། སྤོང་ཁང་པ། ས་བཟང་མ་ཏི། ས་བཟང་འཕགས་པ། འཇམ་དབྱངས་གྲགས་པ། རི་ཁྲོད་པ་བསོད་ནམས་རྒྱ་མཚོ། འཇམ་དབྱངས་ཤེས་རབ་རྒྱ་མཚོ། ཆོས་རྗེ་དཔལ་ལྡན་རྡོ་རྗེ། ཆོས་རྗེ་དཀོན་མཆོག་འཕེལ། རྗེ་ལྷ་མཆོག་སང་གེ། ཆོས་རྗེ་དགེ་ལེགས་བཤེས་གཉེན། ཤར་ཁང་པ་ཤེས་རབ་རྒྱལ་མཚན། བྲང་ཏི་པཎ་ཆེན། དེ་དབོན་ནམ་མཁའ་སངས་རྒྱས། མགོན་པོ་བསོད་ནམས་མཆོག་ལྡན། རིན་ཆེན་རྒྱ་མཚོ། ཀུན་དགའ་བསྟན་དར། ཀུན་དགའ་དར་རྒྱས། གཏེར་ཆེན་འགྱུར་མེད་རྡོ་རྗེ། རྒྱལ་སྲས་རིན་ཆེན་རྣམ་རྒྱལ། ཨོ་རྒྱན་བསྟན་འཛིན་རྡོ་རྗེ། རྡོར་འཛིན་བླ་མ་བསྟན་འཛིན། འགྱུར་མེད་ཕྲིན་ལས་ཆོས་སྒྲོན། ཐམས་ཅད་མཁྱེན་གཟིགས་བསྟན་འཛིན་འཕེལ་རྒྱས་ལས་ནོད། ཡང་ན། བཀའ་འགྱུར་བ་བསོད་ནམས་མཆོག་ལྡན་དང་རྡོར་བྲག་པད་ཕྲིན་བརྒྱུད། ཀར་ལུགས་ཕྱོགས་ཀྱི་ལུང་རྒྱུན་ཀྱང་མཆིས་སོ། །༼༡༣༽རྙིང་རྒྱུད་དུ་བཞུགས་པ་ཕུར་པའི་རྩ་བཤད་ཀྱི་རྒྱུད་རྣམས་ཀྱི་རྣམ་གྲངས་དང་བརྒྱུད་པ་ནི་འདིར་མ་སྨོས་སོ། །རྡོ་རྗེ་ཕུར་པའི་ལུང་ཐམས་ཅད་ཀྱི་ཕྱི་མོ་སློབ་དཔོན་རྣམ་གསུམ་གྱི་དགོངས་ཉམས་བསྡུས་པ་ཕུར་འགྲེལ་འབུམ་ནག་ཏུ་གྲགས་པའི་ལུང་གི་བརྒྱུད་པ་ནི། །ས་ལུགས་ཀྱི ཡིག་ཆ་སྤྱིའི་ལུང་གི་བརྒྱུད་ཚུལ་འདིར་མ་བྲིས་ཤིང༌། གཞུང་འདིར་འཁོད་པའི་འཁོན་ལུགས་རྩ་བའི་ཡི་གེ་རྣམས་ཀྱི་ལུང་གི་བརྒྱུད་པ་ནི། བླ་མ་དམ་པ་ཡན་དབང་བརྒྱུད་དང་འདྲ། དེ་ནས་ས་བཟང་མ་ཏི་པཎ་ཆེན། ཐེག་ཆེན་ཆོས་རྗེ། བླ་མ་ལུང་རིག་རྒྱ་མཚོ། སེང་གེ་དཔལ་བ། བྲག་ཐོག་པ། ཀུན་དགའ་རྣམ་རྒྱལ། མཁན་ཆེན་རྣམ་མགོན་དྲི་མེད། རྒྱ་སྟོན་བྱང་ཆུབ་དབང་རྒྱལ། སྔགས་འཆང་ཚེ་དབང་བཀྲ་ཤིས། བླ་མ་རྣམ་རྒྱལ་བཀྲ་ཤིས། ཐུ་བཙུན་ཀུན་དགའ་བསོད་ནམས། དཔལ་འབྱོར་གླིང་པ་ངག་དབང་རྣམ་རྒྱལ། མཁན་ཆེན་ངག་དབང་ཨོ་རྒྱན། མཁན་ཆེན་བྱམས་པ་མགོན་བཟང༌། གྲུབ་དཔོན་བསྟན་འཛིན་ཕུན་ཚོགས། ཡབ་རྗེ་བསོད་ནམས་རིན་ཆེན། ངག་དབང་ཀུན་དགའ་བློ་གྲོས། མཁན་ཆེན་ཆོས་བཀྲ་ཤིས། མཁན་ཆེན་ཀུན་དགའ་རབ་རྒྱས། རབ་འབྱམས་པ་ཆོས་དཔལ་འབྱོར། མཁན་ཆེན་ངག་དབང་གྲགས་པ། འདར་མཁན་ཆེན་ཀུན་དགའ་དཔལ་བཟང༌། ༼༡༤༽བློན་པོ་ཀུན་དགའ་འཇམ་དཔལ། བློན་པོ་ངག་དབང་ལེགས་གྲུབ། འཇམ་དབྱངས་མཁྱེན་བརྩེའི་དབང་པོའི་ཞལ་སྔ་ནས་ནོད་པའོ། །བསམ་གཏན་གླིང་པའི་ཨ་ཏིའི་ཁྲིད་ཡིག་ཡང་ཕུར་ཐུན་མོང་བ་འཕྲང་འགོ་གཏེར་ཆེན་གྱི་བཀའ་འབུམ་ལས་ཁོལ་དུ་ཕྱུང་བའི་བརྒྱུད་པ་ནི། ཀུན་བཟང༌། ལས་ཀྱི་དབང་མོ་ཆེ། ཧཱུྃ་མཛད། ཨོཾ་རྒྱན། བི་མ་ལ། ཤཱི་ལ་མཉྫུ། ཁྲི་སྲོང༌། མཚོ་རྒྱལ། མཁར་ཆེན་དཔལ་གྱི་དབང་ཕྱུག །རྡོ་རྗེ་བདུད་འཇོམས། ཤཱཀྱ་པྲ་བྷ། ཤུད་བུ་དཔལ་སེང༌། ཉང་ཏིང་འཛིན་བཟང་པོ། སྦས་བློ་གྲོས་དབང་ཕྱུག །ལྡང་མ་ལྷུན་རྒྱལ། ལྕེ་བཙུན་སེང་དབང༌། གྲུབ་ཐོག་སྤྱི་སྒོམ་པ། སློབ་དཔོན་གཉེར་སྒོམ། སྟོན་པ་ཉི་ཁྲི་དཔལ། གཏེར་ཆེན་གུ་རུ་ཆོས་དབང༌། ཤེས་རབ་རིན་ཆེན། རིན་ཆེན་འབུམ། ཡར་ལུང་པ་སེང་རྒྱལ། འཁོན་བསོད་རྒྱལ། བསམ་གཏན་གླིང་པ་ནམ་མཁའ་བསོད་ནམས། ཞལ་ཕུ་བ་ནམ་མཁའ་རྒྱལ་མཚན། དཔལ་འབྱོར་བཟང་པོ། མཛད་པ་ཀུན་རྒྱལ། ཞིག་པོ་གླིང་པ། གཏེར་ཆེན་ཤེས་རབ་འོད་ཟེར། འདི་ཡན་ཉམས་ཁྲིད་ཁོ་ནའི་བརྒྱུད་པར་སྣང༌། དེ་ནས། རྒྱལ་སྲས་ཀརྨ་ཀུན་བཟང༌། དེས་རིན་ཆེན་དར་རྒྱས་དང༌། བསོད་ནམས་རིན་ཆེན་གཉིས་ཀས་གསང་བདག་ཕྲིན་ལས་ལྷུན་གྲུབ། ཨོ་རྒྱན་གཏེར་བདག་གླིང་པ། ངག་དབང་ཀུན་བཟང་པདྨ། རྗེ་ཀུན་བཟང་གྲོལ་༼༡༥༽མཆོག །པདྨ་དབང་ཆེན། བསྟན་འཛིན་ཆོས་ཀྱི་ཉི་མ། ཀུན་གཟིགས་འཇམ་པའི་དབྱངས་ཀྱི་ཐུགས་རྗེ་ཆེན་པོས་གཟིགས་ཏེ་གནང་བའོ། །རྗེ་བཙུན་རིན་པོ་ཆེས་མཛད་པའི་དཀྱིལ་ཆོག་དང་དབང་བསྐུར་དཔེ་ཚན་གཉིས་ཀྱི་བརྒྱུད་པ་ནི། རྗེ་བཙུན་སྒྲོལ་བའི་མགོན་པོ། རྒྱལ་ཚབ་རིན་ཆེན་རྒྱ་མཚོ། བློ་གྲོས་རྣམ་རྒྱལ། ངག་དབང་ཕྲིན་ལས། ཀུན་བཟང་དབང་པོ། སྐུ་སྐྱེ་ཀུན་དགའ་རྣམ་རྒྱལ། ཚེ་དབང་ཀུན་ཁྱབ། ཀརྨ་རཏྣ། རྗེ་བླ་མ་འོད་གསལ་འགྱུར་མེད་ལས་ནོད་པའོ། །གཞན་ཡང་བཀའ་གཏེར་ཕུར་པའི་ཆོས་ཚུལ་སྤྱི་དང༌། ཁྱད་པར་ཡིག་ཆ་འདིར་ཡང་མན་ངག་གི་ཤས་འདྲེས་པའི། ཆོས་དབང་རིན་པོ་ཆེའི་ཕུར་པ་སྤུ་གྲི་སོགས་གཏེར་བྱོན་ཕུར་པའི་རྣམ་གྲངས་ཁུངས་བཙུན་ལ་ཆ་ཚང་བ་མང་དག་ཅིག་གི་སྨིན་གྲོལ་ནོས་པའི་བརྒྱུད་ཚུལ་རྣམས་ནི་འདིར་སྨོས་སུ་མ་ལོངས་པས་ཐོབ་ཡིག་ཏུ་ཤེས་པར་བྱའོ། །ཁ་བྱང་མཐོང་བས་དོན་རྟོགས་ཤིང༌། །བརྒྱུད་ཁུངས་ཤེས་པས་ཡིད་ཆེས་ཕྱིར། །དབུ་འདྲེན་ཟླ་ཤེལ་མེ་ལོང་དུ། །དབུ་ཞབས་དོན་གྱི་གཟུགས་བརྙན་འཆར། །སྙིང་པའི་བསྟན་པས་ས་གཞི་མུ་ཁྱུད་ཁེངས། །བསྟན་པ་འཛིན་རྣམས་བདུད་བཞིའི་གཡུལ་ངོ་ལས། །རྒྱལ་བའི་ཆ་རྐྱེན་དམ་པར་འདི་གྱུར་ནས། །ཐུབ་བསྟན་སྲིད་དུ་གཞན་ཕན་མཁའ་ཁྱབ་ཤོག །ཅེས་པའང་ཡི་གེའི་ཕུང་པོ་བརྩེགས་པ་བློ་གྲོས་མཐའ་ཡས་སམ། ཀརྨ་ངག་དབང་ཡོན་ཏན་རྒྱ་མཚོས་བྲིས་པ་དགེ་ལེགས་འཕེལ།། །།༼༡༦༽༼༡༧༽རྡོ་རྗེ་ཕུར་པ་རྩ་བའི་རྒྱུད་ཀྱི་དུམ་བུ་བཞུགས་སོ། །༼༡༨༽རྒྱ་གར་སྐད་དུ། བཛྲ་ཀཱི་ལ་ཡ་མཱུ་ལ་ཏནྟྲ་ཁཎྜ། བོད་སྐད་དུ། རྡོ་རྗེ་ཕུར་པ་རྩ་བའི་རྒྱུད་ཀྱི་དུམ་བུ། བཅོམ་ལྡན་འདས་རྡོ་རྗེ་གཞོན་ནུ་ལ་ཕྱག་འཚལ་ལོ། །རྡོ་རྗེ་ཁྲོ་བོས་ཞེ་སྡང་གཅོད། །མཚོན་ཆེན་སྔོན་པོ་ཆེར་འབར་བ། །ནམ་མཁའི་དཀྱིལ་དུ་ཐིག་ལེ་ཤར། །སྲོག་གི་སྒོ་རུ་ཤར་བ་དང༌། །སྙིང་གི་དཀྱིལ་དུ་བསྒོམ་པར་བྱ། །སྙིང་རྗེས་བསྒྲལ་བའི་དམ་ཚིག་ནི། །བསད་ཅིང་མནན་པ་ཉིད་མིན་ཏེ། །ཕུང་པོའི་རྡོ་རྗེའི་བདག་ཉིད་དེ། །རྣམ་པར་ཤེས་པ་རྡོ་རྗེར་བསྒོམ། །ཨོཾ་བཛྲ་ཀཱི་ལི་ཀཱི་ལ་ཡ་སརྦ་བིགྷྣཱན་བཾ་ཧཱུྃ་ཕཊ། དཱིཔྟ་ཙཀྲ་ཧ་ན་ཧ་ན་ཧཱུྃ་ཕཊ། །རྡོ་རྗེ་གཞོན་ནུའི་རིག་འཛིན་རྣམས། །འཁོར་བ་རྡོ་རྗེར་སྒྲུབ་པར་མཛོད། །འཁོར་བ་རྡོ་རྗེ་ཕུར་པའི་ལྷ། །ཡེ་ཤེས་ཁྲོ་བོ་གྲུབ་པར་མཛོད། །སངས་རྒྱས་ཀུན་གྱི་ཡེ་ཤེས་སྐུ། །རྡོ་རྗེའི་དེ་ཉིད་རང་བཞིན་ལས། །ཆོས་ཀྱི་དབྱིངས་ཀྱི་ངོ་བོ་ཉིད། །འབར་བའི་ཁྲོ་བོ་མི་བཟད་པས། །༼༡༩༽སྐུ་ཡི་གཏེར་དུ་བདག་སྐྱེད་ཅིག །ཐབས་ཀྱི་སྤྱོད་པས་སེམས་ཅན་དོན། །བྱམས་དང་སྙིང་རྗེས་གང་འདུལ་བ། །སངས་རྒྱས་ཕྲིན་ལས་རྫོགས་པར་མཛོད། །དབང་དང་བྱིན་རླབས་འདིར་སྩོལ་ཅིག །ཨོཾ་བཛྲ་ཀྲོ་དྷ་ཧཱུྃ་ཀ་ར་ཧཱུྃ། གརྫ་གརྫ་ཧཱུྃ་ཕཊ། ཨོཾ་བཛྲ་ཀྲོ་དྷི་དཱི་པ་ཡ་ཏི་ཧཱུྃ། ཨོཾ་བཛྲ་སུ་ཁ་ར་མུ་ཁ་ཧཱུྃ། ཨོཾ་བཛྲ་ཨི་ཥུ་པ་མུ་ཁི་ཧཱུྃ། །འདི་ནི་ཁྲོ་བོ་ཆེན་པོ་ཧཱུྃ་མཛད་དང༌། །རྡོ་རྗེ་ལྷ་མོ་སྒྲ་འབྱིན་དང༌། །སྤྲུལ་པའི་ལྷ་མོ་ཕྲ་མེན་མ། །ཕག་གི་མགོ་ཅན་དང༌། རྩངས་པའི་མགོ་ཅན་ནོ། །ཨོཾ་བཛྲ་ཀྲོ་དྷ་བི་ཛ་ཡ་ཧཱུྃ། ཧ་ན་ཧ་ན་ཧཱུྃ་ཕཊ། ཨོཾ་བཛྲ་ཀྲོ་དྷཱི་ལ་སྱ་ཀི་ཧཱུྃ། ཨོཾ་བཛྲ་བྱ་གྷྲྀ་མུ་ཁ་ཧཱུྃ། ཨོཾ་བཛྲ་གྲྀ་ཌྷྲ་མུ་ཁི་ཧཱུྃ། །འདི་ནི་ཁྲོ་བོ་ཆེན་པོ་རྣམ་པར་རྒྱལ་བ་དང༌། རྡོ་རྗེ་ལྷ་མོ་སྒེག་མོ་དང༌། སྤྲུལ་པའི་ལྷ་མོ་ཕྲ་མེན་མ་སྟག་གི་མགོ་བོ་ཅན་དང༌། བྱ་རྒོད་ཀྱི་མགོ་ཅན་ནོ། །ཨོཾ་བཛྲ་ཀོ་དྷ་ནཱི་ལ་དཎྜ་ཧཱུྃ་ད་ཧ་ད་ཧ་ཧཱུྃ་ཕཊ། ཨོཾ་བཛྲ་ཀྲོ་དྷི་༼༢༠༽ཏཱི་ཏཱ་རུ་ཧཱུྃ། ཨོཾ་བཛྲ་ཙཱ་མ་ར་མུ་ཁ་ཧཱུྃ། ཨོཾ་བཛྲ་ཏཱ་ན་མུ་ཁི་ཧཱུྃ། །འདི་ནི་ཁྲོ་བོ་དབྱུག་སྔོན་འཆང་བ་དང༌། །ལྷ་མོ་རྡོ་རྗེ་སྡེར་མོ་དང༌། །སྤྲུལ་པའི་ལྷ་མོ་ཕྲ་མེན་མ། གཡག་མགོ་ཅན་དང༌། བྱ་རོག་མགོ་ཅན་ནོ། །ཨོཾ་བཛྲ་ཀྲོ་དྷ་ཡ་མཱནྟ་ཀ་ཧཱུྃ་པ་ཙ་པ་ཙ་ཧཱུྃ་ཕཊ། ཨོཾ་བཛྲ་ཀྲོ་དྷི་ཤྨ་ཤཱ་ན་པ་ཏི་ཧཱུྃ། ཨོཾ་བཛྲ་ཧ་རི་ཎ་མུ་ཁ་ཧཱུྃ། ཨོཾ་བཛྲ་ཨུ་ལུ་ཀ་མུ་ཁི་ཧཱུྃ། འདི་ནི་ཁྲོ་བོ་གཤིན་རྗེ་མཐར་བྱེད་དང༌། རྡོ་རྗེ་ལྷ་མོ་དུར་ཁྲོད་ཀྱི་བདག་མོ་དང༌། སྤྲུལ་པའི་ལྷ་མོ་ཕྲ་མེན་མ་རི་དྭགས་ཀྱི་མགོ་ཅན་དང༌། །འུག་པའི་མགོ་ཅན་ནོ། །ཨོཾ་བཛྲ་ཀྲོ་དྷ་ཨཱརྱ་ཨ་ཙ་ལ་ཧཱུྃ་བྷནྡྷ་བྷནྡྷ་ཧཱུྃ་ཕཊ། ཨོཾ་བཛྲ་ཀྲོ་དྷི་མུ་ཧ་ལ་ཧཱུྃ། ཨོཾ་བཛྲ་ཏྱ་ཀི་མུ་ཁ་ཧཱུྃ། ཨོཾ་བཛྲ་པྲེ་ཏ་མུ་ཁི་ཧཱུྃ། འདི་ནི་ཁྲོ་བོ་མི་གཡོ་མགོན་པོ་དང༌། རྡོ་རྗེ་ལྷ་མོ་གཏུན་ཁུང་མ་དང༌། སྤྲུལ་པའི་ལྷ་མོ་ཕྲ་མེན་མ་གཟིག་གི་མགོ་ཅན་དང་ཁྭའི་མགོ་ཅན་ནོ། །ཨོཾ་བཛྲ་ཀྲོ་དྷ་ཧ་ཡ་གྲཱྀ་བ་ཧུ་ལུ་ཧུ་ལུ་ཧཱུྃ་ཕཊ། ཨོཾ་བཛྲ་ཀྲོ་དྷི་ཛ་ཡ་ཏི་ཧཱུྃ། ཨོཾ་བཛྲ་བི་ཊཱ་ལ་མུ་ཁ་ཧཱུྃ། ཨོཾ་བཛྲ་པཀྵི་ཏ་མུ་ཁི་ཧཱུྃ། འདི་ནི་ཁྲོ་བོ་རྟ་མགྲིན་དང༌། རྡོ་རྗེ་ལྷ་མོ་གཏུམ་མོ་དང༌། སྤྲུལ་པའི་ལྷ་མོ་ཕྲ་མེན་མ་བྱ་ལིའི་མགོ་ཅན་དང༌། པུ་ཤུད་ཀྱི་མགོ་ཅན་ནོ། །ཨོཾ་བཛྲ་ཀྲོ་དྷ་ཨ་པ་རཱ་ཛི་ཏ་ཧཱུྃ་ཏིཥྛ་ ཏིཥྛ་ཧཱུྃ་ཕཊ། ཨོཾ་བཛྲ་ཀྲོ་དྷི་བ་བྱ་ཏི་ཧཱུྃ། ཨོཾ་བཛྲ་སྲྀཾ་ག་ལ་མུ་ཁ་ཧཱུྃ། ཨོཾ་བཛྲ་པཉྩ་ར་ན་མུ་ཁི་ཧཱུྃ། འདི་ནི་ཁྲོ་བོ་གཞན་གྱིས་མི་ཐུབ་པ་དང༌། རྡོ་རྗེ་ལྷ་མོ་མདའ་སྙེམས་མ་དང༌། སྤྲུལ་པའི་ལྷ་མོ་ཕྲ་མེན་མ་སྤྱང་ཀུའི་མགོ་ཅན་དང༌། ཁྲའི་མགོ་ཅན་ནོ། །ཨོཾ་བཛྲ་ཀྲོ་དྷ་ཨ་མྲྀ་ཏ་ཀུཎྜ་ལི་ཧཱུྃ་ཚིནྡྷ་ཚིནྡྷ་ཧཱུྃ་ཕཊ། ཨོཾ་བཛྲ་ཀྲོ་དྷི་ས་བྱ་མི་ཏི་ཧཱུྃ། ཨོཾ་བཛྲ་སིཾ་ཧ་མུ་ཁ་ཧཱུྃ། ཨོཾ་བཛྲ་ཏི་ཏི་ལ་མུ་ཁི་ཧཱུྃ། འདི་ནི་ཁྲོ་བོ་༼༢༡༽བདུད་རྩི་འཁྱིལ་བ་དང༌། རྡོ་རྗེ་ལྷ་མོ་སྒྲ་མཛད་མ་དང༌། སྤྲུལ་པའི་ལྷ་མོ་ཕྲ་མེན་མ་སེང་གེའི་མགོ་ཅན་དང༌། ཕ་ཝཾ་གི་མགོ་ཅན་ནོ། །ཨོཾ་བཛྲ་ཀྲོ་དྷ་ཏྲཻ་ལོ་ཀྱ་བི་ཛ་ཡ་ཧཱུྃ་བིནྡྷ་བིནྡྷ་ཧཱུྃ་ཕཊ། ཨོཾ་བཛྲ་ཀྲོ་དྷི་མཱ་ར་ཡ་ཧཱུྃ། ཨོཾ་བཛྲ་རཀྵི་ས་མུ་ཁ་ཧཱུྃ། ཨོཾ་བཛྲ་ན་ཀུ་ལ་མུ་ཁི་ཧཱུྃ། འདི་ནི་ཁྲོ་བོ་འཇིག་རྟེན་གསུམ་ལས་རྣམ་པར་རྒྱལ་བ་དང༌། རྡོ་རྗེ་ལྷ་མོ་གསོད་བྱེད་མ་དང༌། སྤྲུལ་པའི་ལྷ་མོ་ཕྲ་མེན་མ་དྲེད་ཀྱི་མགོ་ཅན་དང༌། སྲེ་མོའི་མགོ་ཅན་ནོ། །ཨོཾ་བཛྲ་ཀྲོ་དྷ་མ་ཧཱ་བ་ལ་ཧཱུྃ་སྥོ་ཊ་སྥོ་ཊ་ཧཱུྃ་ཕཊ། ཨོཾ་བཛྲ་ཀྲོ་དྷི་མུཎྜེ་མཾ་ཧཱུྃ། ཨོཾ་བཛྲ་རཀྵ་ས་མུ་ཁ་ཧཱུྃ། ཨོཾ་བཛྲ་ཀ་ཤི་ཀ་མུ་ཁི་ཧཱུྃ། འདི་ནི་ཁྲོ་བོ་སྟོབས་པོ་ཆེ་དང༌། །རྡོ་རྗེ་ལྷ་མོ་རིགས་བྱེད་མ་དང༌། སྤྲུལ་པའི་ལྷ་མོ་ཕྲ་མེན་མ་དོམ་གྱི་མགོ་ཅན་དང༌། བྱི་བའི་མགོ་ཅན་ནོ། །ཨོཾ་བཛྲ་ཡཀྵ་ས་ད་ཧཱུྃ་ཛཿ ཨོཾ་བཛྲ་བྷཻ་ར་བེ་ཧཱུྃ་ཧཱུྃ། ཨོཾ་བཛྲ་ཨ་མྲྀ་ཧཱུྃ་བཾ། ཨོཾ་བཛྲ་མ་ར་ཎི་ཧཱུྃ་ཧོཿ འདི་ནི་ཤར་དུ་པུ་ཤུད་ཀྱི་མགོ་ཅན་དང༌། ལྷོར་བྱ་རོག་གི་མགོ་ཅན་དང༌། ནུབ་ཏུ་སྲིན་བྱའི་མགོ་ཅན་དང༌། བྱང་དུ་ཁྲའི་མགོ་ཅན་ནོ། །འཁོར་བ་ཕུར་བུ་བསྒྲུབ་དོན་དུ། །དབང་དང་བྱིན་རླབས་ཞུ་བའི་ཕྱིར། །ཡེ་ཤེས་ཁྲོ་བོ་གཤེགས་སུ་གསོལ། །ཡེ་ཤེས་ཁྲོ་བོ་གཤེགས་ནས་ཀྱང༌། །རྟགས་དང་མཚན་མ་བརྟན་པ་དང༌། །ཕུར་པའི་དངོས་གྲུབ་སྩལ་དུ་གསོལ། །དམ་ཚིག་ཆེན་པོའི་དུས་ལ་བབ། །སྤྲུལ་པ་ཆེན་པོའི་དུས་ལ་བབ། །ཕོ་ཉ་ཆེན་པོའི་དུས་ལ་བབ། །བདག་ཉིད་ཆེན་པོའི་དུས་ལ་བབ། །ས་བདག་ཆེན་མོའི་དུས་ལ་བབ། །ཁྱི་༼༢༢༽ཡི་གདོང་ཅན་དུས་ལ་བབ། །བསྒྲལ་བར་བྱ་བའི་དུས་ལ་བབ། །བྱང་ཆུབ་ཏུ་ནི་སེམས་བསྐྱེད་ནས། །དུས་གསུམ་སངས་རྒྱས་སྲས་བཞིན་དུ། །རིག་འཛིན་བདག་ཅག་རྣམས་ལ་ནི། །གནོད་ཅིང་གདུག་པའི་དགྲ་དང་བགེགས། །བདུད་དང་བར་དུ་གཅོད་པ་རྣམས། །ཁྲོ་བོ་ཆེན་པོའི་བྱིན་རླབས་ཀྱིས། །ཡུད་ཙམ་གྱིས་ནི་དེ་བཀུག་ནས། །མངོན་སྤྱོད་ཚུལ་གྱིས་བསྒྲལ་བ་དང༌། །ལུས་ངག་ཕྱེ་མར་མཛད་ནས་ཀྱང༌། །སྡུག་བསྔལ་ཉམས་སུ་མྱོང་བར་མཛོད། །ཨོཾ་ལཾ་ཧཱུྃ་ལཾ་སྟམྦྷ་ནཾ། མོ་ཧཾ་གྷ་ཏ་ཡ་བྷ་ག་ཝཱན་ཧྲཱིཿཥྚྲཱིཿབི་ཀྲྀ་ཏ་བཛྲ་ཧཱུྃ་ཀ་ར་ཧཱུྃ། ཨོཾ་བཛྲ་ཀཱི་ལི་ཀཱི་ལ་ཡ་ཛཿཧཱུྃ་བཾ་ཧོཿ ། སརྦ་བིགྷྣཱན་བཛྲ་ཀཱི་ལི་ཀཱི་ལ་ཡ་ཧཱུྃ་ཕཊ། །བགེགས་བྱེད་པ་ཡི་བདུད་རྣམས་དང༌། །སྡུག་བསྔལ་སེམས་ལ་མཉམ་སྦྱོར་བ། །ཆེ་གེ་མོ་ཞེས་བྱ་བའི་བདུད། །ཟུངས་ཤིག་རྡུངས་ཤིག་རྣམ་པར་ཆིངས། །གཏོགས་ཤིག་གྲོགས་དང་དབྱེ་བར་གྱིས། །རིང་ནས་ཁུག་ལ་སྨྲ་རུ་ཆུག །ཕོབ་ཅིག་རྣམ་པར་གཟིར་བར་གྱིས། །བདག་གིས་དབང་དུ་བྱས་གྱུར་ནས། །བསྒོ་བའི་བཀའ་ཉན་གུས་པར་གྱིས། །ཧཱུྃ་པ་ར་བིདྱཱ་ཚིནྡྷ་ཚིནྡྷ་ཧཱུྃ་ཕཊ། བིནྡྷ་བིནྡྷ་ཧཱུྃ་ཕཊ། གྲྀ་ཧྞ་གྲྀ་ཧྞ་ཧཱུྃ་ཕཊ། བནྡྷ་བནྡྷ་ཧཱུྃ་ཕཊ། ཏྲཱ་ཤ་ཡ་ཏྲཱ་ཤ་ཡ་ཧཱུྃ་ཕཊ། ཧ་ས་ཡ་ར་ཧ་ས་ཡ་ར་ཧྲཱིཿདཎྜ་ཧཱུྃ་ཕཊ། ཤཱི་གྷྲཾ་ཨ་ནཱ་ཡ་ཧཱུྃ་ཕཊ། ཛྭ་ལ་པ་ཡ་ཛྭ་ལ་པ་ཡ་ཧཱུྃ་ཕཊ། ཨཱ་བེ་ཤ་ཡ་ཨཱ་བེ་ཤ་ཡ་ཧཱུྃ་ཕཊ། བིནྡྷ་ཡ་བིནྡྷ་ཡ་ཧཱུྃ་ཕཊ། །ཕོ་ཉ་བྲན་དང་མངག་པའི་༼༢༣༽ཚོགས། །ཁྱོད་ཀྱི་ཐུགས་དམ་དུས་ལ་བབ། །མངོན་སྤྱོད་ཇི་ལྟར་ངེས་པ་དང༌། །མངོན་སྤྱོད་བྱིན་རླབས་དེ་བཞིན་མཛོད། །ཧ་ན་ཧ་ན་བཛྲ། ད་ཧ་ད་ཧ་བཛྲ། པ་ཙ་པ་ཙ་བཛྲ། མ་ཐཱ་མ་ཐཱ་བཛྲ། ཛྭ་ལ་ཛྭ་ལ་བཛྲ། སུ་རུ་སུ་རུ་བཛྲ། མུ་རུ་མུ་རུ་བཛྲ། ཀ་ཊ་ཀ་ཊ་ཡེ་ཛ་ཡེ་བི་ཛ་ཡེ་ཨ་ཛི་ཏེ་ཨ་པ་ར་ཛི་ཏེ་མཱ་ར་སེ་ན་པྲ་མརྡྷ་ནི་ཧཱུྃ་ཕཊ། །རྡོ་རྗེ་གསང་བའི་བཀའ་ལུང་གིས། །སྡིག་ཅན་གང་ཞིག་འདའ་བྱེད་པ། །སྟོབས་ཆེན་ཁྲོ་བོ་ཆེན་པོ་ཡིས། །མགོ་བོ་ཚལ་པ་བརྒྱ་རུ་གྱིས། །ཉོན་ཅིག་བགེགས་དང་ལོག་འདྲེན་རྣམས། །ང་ཡི་བཀའ་ལས་འདའ་མ་བྱེད། །ཧཱུྃ་མ་མ་པ་ཤཱཾ་ཀུ་རུ། གདུག་ཅིང་སྡང་སེམས་ལྡན་པ་རྣམས། །སོད་ཅིག་ལྷ་མིན་ལྷ་ཡང་རུང༌། །ང་ལ་བར་ཆོད་བྱེད་པའི་བདུད། །མཐུ་དང་རྫུ་འཕྲུལ་མེད་པར་མཛོད། །སརྦ་ཨཱ་ན་ཡ་ཧཱུྃ་ཕཊ། ཏ་ཐཱ་ཡ་ཏ་ཐཱ་ཡ་ཧཱུྃ་ཕཊ། རྡུངས་ཤིག་རྡོ་རྗེ་འབར་བའི་གཏུན། །བཀའ་ལས་འདའ་བྱེད་སྡིག་ཅན་རྣམས། །རྡོ་རྗེ་མེ་ཡིས་སྙིང་བསྲེགས་ནས། །ལུས་སེམས་རྡུལ་བཞིན་བརླག་པར་མཛོད། །ཁྲོ་མོ་འབར་བའི་གཏུན་ཁུང་དུ། །རྡོ་རྗེ་ཐོ་བས་བརྡུངས་བྱས་ནས། །ལྷ་ཡང་རུང་སྟེ་བསྒྲལ་བར་བྱ། ཁ་ཏཾ་ཁ་ཏཾ་ཁ་ཏཾ་ཧཱུྃ་ཧཱུྃ་ཧཱུྃ་ཕཊ་ཕཊ་ཕཊ་བཛྲ་ཡཀྵ་ཀྲོ་དྷ་ཁ་ཁ་ཁཱ་ཧི་ཁཱ་ཧི། ཧ་ཧ་ཧཱུྃ་ཧཱུྃ་ཕཊ་ཕཊ། ཆོས་ཉིད་ཀྱི་བདེན་པའོ། །གསང་སྔགས་ཀྱི་བྱིན་གྱིས་བརླབས་ཀྱིས་བྱིན་གྱིས་བརླབས་སོ། །སངས་རྒྱས་ཀྱི་བྱིན་གྱིས་བརླབས་ཀྱིས་མཐུན་འགྱུར་རོ། །བརྣག་པ་དེ་ཁོ་ན་ཉིད་དོ། །ཀཱི་ལ་ཡ་ལན་ཉི་ཤུ་༼༢༤༽རྩ་གཅིག་བཟླས་སོ། །ཀཱི་ལ་ཡ་བཅོ་བརྒྱད་བཟླས་ནས་སྙིང་དཀར་ནག་གི་མཚམས་སུའོ། །ཧཱུྃ་ཧཱུྃ་ཧཱུྃ་ཧོ་ཧོ་ཧོ་ཕཊ་ཕཊ་ཕཊ། འདི་བརྗོད་པར་བྱའོ། །རྡོ་རྗེ་ཕུར་པ་རྩ་བའི་རྒྱུད་ཀྱི་དུམ་བུ། སློབ་དཔོན་པདྨ་འབྱུང་གནས་དངོས་ཀྱི་རྒྱ་དཔེ་དང་མཐུན་པར་དཔལ་ལྡན་ས་སྐྱ་པཎྜི་ཏས། གཡས་རུའི་སའི་ཆ། ཤངས་ཀྱི་སྲོག་ཞིང་དུ་བསྒྱུར་ཅིང་ཞུས་ཏེ་གཏན་ལ་ཕབ་པ། གསང་སྔགས་སྔ་འགྱུར་གྱི་ཕྱོགས་ལ་ལོ་ཙཱ་བ་འགོས་དང་ཆག་སོགས་ཁ་ཅིག་གིས་ཐེ་ཚོམ་དུ་མཛད་པ་ན། འབྲོག་མི་ལོ་ཆེན་གྱིས་རྡོ་རྗེ་གདན་གྱི་སྒོ་གོང་དུ་རུ་ལུ་འབྲུ་བརྒྱད་ཀྱི་སྔགས་བྲིས་པ་དང༌། པཎྜི་ཏ་འགའ་ཞིག་གི་ཕྱག་དཔེའི་གསེབ་ཏུ་ཡང་ཕུར་གྱི་རྒྱུད་ཀྱི་དུམ་བུ་འདྲ་གཟིགས་ཀྱང་མན་ངག་མ་གསན་གསུངས་ཏེ། དེ་ལ་དཔག་ན་སྔ་འགྱུར་རྒྱུད་སྡེའི་སྙིང་པོ་རྣམས་ཕྱིས་པཎ་གྲུབ་རྣམས་ཀྱིས་ཤིན་ཏུ་གསང་བའི་ཡི་དམ་དུ་མཛད་པར་མངོན་ཅེས་མཁས་པ་དག་གིས་གསུངས་པ་དང༌། ཁྱད་པར་ཁ་ཆེའི་མ་ཧཱ་པཎྜི་ཏ་ཤཱཀྱ་ཤྲཱི་ལ་སློབ་དཔོན་ཆེན་པོས་དངོས་སུ་གནང་བའི་ཡང་དག་མེ་གཅིག་གི་གདམས་པ་ལོ་ཙཱ་བ་རབ་མཆོག་དཔལ་གྱིས་བསྒྱུར་བ་དང༌། འཇམ་མགོན་ས་སྐྱ་པཎྜི་ཏ་ཤངས་སྲེག་གི་དགོན་པར་བཞུགས་པའི་ཚེ། སྔགས་པ་ཞིག་གི་རྒྱ་དཔེ་ཞིག་ཕུལ་བ་ལ་གཟིགས་པ་ན། ཕུར་པ་རྩ་བའི་དུམ་བུ་སློབ་དཔོན་རིན་པོ་ཆེའི་ཕྱག་དཔེ་འཁྲུལ་མེད་ཡིན་པར་དགོངས་ཏེ། ཡིད་བཞིན་གྱི་ནོར་བུ་འདི་ལྟ་བུ་རྙེད་པ་ནི་ཤིན་ཏུ་སྐལ་པ་བཟང་བས། ཁྱེད་རང་རི་གདོང་མ་གིར་དཔེ་ཆ་བསྣམས་ལ་བཞུགས་ཤིག །ངེས་ཅག་གིས་བསུ་བ་བྱེད་པ་ཡིན་ནོ་གསུངས་ཏེ་རྗེ་ཉིད་ཀྱི་གཙོས་མཛད་པའི་འདུས་པ་རྒྱ་མཚོས་མཆོད་པའི་སྤྲིན་ཆེན་པོ་དང་བཅས་ཏེ་བསུ་བའི་བཀོད་པ་རྒྱས་པར་མཛད་དོ། །དེ་ཉིད་དུ་རང་འགྱུར་གནང་བ་སོགས་ལ་བརྟེན་༼༢༥༽ནས། སྔ་འགྱུར་ལ་ཀླན་ཀ་བྱེད་པ་རྣམས་ཀྱི་སར་ཡང༌། དཔལ་ཡང་དག་དང༌། རྡོ་རྗེ་ཕུར་པའི་ཆོས་ནི་རྩོད་མེད་ཉི་ཟླ་ལྟ་བུའོ་ཞེས་གྲགས་པས་ཕྲིན་ལས་རྒྱ་ཆེར་འཕེལ་བའི་བདག་པོའི་རྐྱེན་ཕུན་སུམ་ཚོགས་པར་གྱུར་ཏོ།། །།སརྦ་དཱ་ཀ་ལྱ་ནྤཾ་བྷ་བ་ཏུ།། །།མངྒ་ལཾ།། །།      


